
ABSTRAK

Kajian ini adalah sebuah kajian mengenai Pengurusan pemuliharaan dan pemeliharaan
koleksi Ukiran Topeng Sarawak di Muzium Etnologi Sarawak. Kajian ini dijalankan
bertujuan untuk mengenalpasti kaedah yang digunakan oleh pihak pemuliharaan untuk
merawat koleksi Ukiran Topeng Sarawak di Muzium Etnologi Sarawak. Selain itu,
kajian ini juga bertujuan untuk mengkaji bahan yang digunakan untuk merawat koleksi
Ukiran Topeng Sarawak yang rosak dan cara pengendalian suhu, kelembapan dan
cahaya yang sesuai digunakan untuk memastikan koleksi Ukiran Topeng Sarawak
tersebut agar tidak mudah rosak. Segala dapatan kajian akan diterjemahkan melalui
penulisan kajian pengkaji yang diperolehi melalui kaedah temu bual, pemerhatian dan
juga kajian lapangan. Pengkaji mensasarkan enam orang informan yang pakar mengenai
koleksi Ukiran Topeng Sarawak di Jabatan Muzium Sarawak. Selain itu, dalam hasil
kajian yang dijalankan, pengkaji menemui beberapa penemuan yang baharu iaitu
mengenai cara atau kaedah konservasi.

ABSTRACT

This research is about The Management of Conservation and Preservation Masks of
Sarawak Collections in Sarawak’s Museum Etnology. The purpose of the research is to
identify the method applied on Masks of Sarawak during the conservation process used
by conservation department. Next, is to review the materials used to conserve the
collections Masks of Sarawak and how to control the temperature, humidity, and light
used to make sure the collections Masks of Sarawak not easily damage. The finding data
will be elaborate into researcher’s writing which is getting form the interview,
observation and field study. The researcher targeting six expert’s informants Masks of
Sarawak in Sarawak Museum Department. Furthermore, based on the research had
been done, the researcher found a new discovery which is the conservation method.

BAB SATU

PENGENALAN

1.0 PENDAHULUAN

Di dalam Bab 1 iaitu Bab Pengenalan ini, pengkaji akan menerangkan mengenai
tentang latar belakang kajian. Melalui latar belakang kajian, jelaslah menunjukkan
tempat yang akan dijalankan oleh pengkaji. Selain itu, pengkaji juga menyatakan
beberapa permasalahan kajian yang membolehkan pengkaji mengkaji mengenainya.
Bagi mencapai hala tuju dalam kajian, pengkaji turut menjelaskan objektif kajian dan
persoalan mengenai kajian yang akan dilakukan oleh pengkaji. Malah, bukan setakat itu,
pengkaji turut menerangkan mengenai beberapa skop dan kepentingan kajian ini

dijalankan.



1.1.LATAR BELAKANG KAJIAN

Menurut Chang Pat Foh (1999), dalam buku beliau yang bertajuk Legends &
History of Sarawak menyatakan bahawa Muzium Etnologi Sarawak adalah merupakan
muzium yang telah ditubuhkan oleh Charles Brooke iaitu Rajah Kedua pada tahun 1860
dan Alfred Russell Wallace di atas pengaruh tersohor beliau. Selain itu juga, mereka
juga menubuhkan muzium sementara pada 30 Oktober 1886 di Market Place di
sepanjang Gambier Street Kuching. Muzium yang dibina pada tapak sekarang telah

dibuka kepada orang ramai bermula pada 4 Ogos 1891.

Muzium Etnologi Sarawak ini telah berkembang secara tidak langsung. Namun
masih lagi mengekalkan identiti dan keaslian masyarakat di Sarawak. Muzium ini masih
lagi kukuh semasa Perang Dunia Kedua dan sehingga Sarawak mencapai kemerdekaan
pada tahun 1963. Oleh sebab itu, muzium ini juga menerima pengiktirafan antarabangsa.
Muzium ini bukan sahaja merupakan muzium yang hebat namun telah menjadi pusat
penyelidikan di Borneo. Jurnal Muzium Sarawak juga telah diterbitkan untuk diedarkan

sejak tahun 1910 sebagai edaran dunia.



Muzium Etnologi Sarawak ini merupakan salah satunya penjaga budaya dan
sejarah Sarawak dan merupakan repositori kelas pertama kebudayaan Borneo dengan
memiliki Kkoleksi terbesar di dunia seperti flora dan fauna bagi kawasan Borneo.
Tambahan pula, Muzium Etnologi Sarawak juga ditubuhkan sebagai salah satu jabatan

di bawah Kementerian Pembangunan Sosial Sarawak.

1.2. PERMASALAHAN KAJIAN

Menurut artikel yang ditulis oleh Nur Mazwana Hamdan (Sinar Harian, 2015),
beliau menyatakan bahawa masalah yang dihadapi dalam mengekalkan warisan nenek
moyang ini adalah kekurangan tukang mahir. Pada masa kini, ramai generasi sekarang
tidak berminat untuk menceburi dalam bidang tersebut. Golongan tukang mahir yang
sedia ada pada masa sekarang terdiri daripada golongan tua dan amat sukar untuk
melihat generasi muda sekarang menceburi dalam bidang kesenian. Bukan itu sahaja,
tidak semua juga orang memiliki kepandaian dalam menghasilkan kesenian warisan

nenek moyang ini.

Selain daripada itu, masalah yang dihadapi pada masa sekarang adalah kesukaran
untuk mendapatkan bahan berkualiti dalam menghasilkan Ukiran Topeng Sarawak yang

tahan lama dan mempunyai kualiti yang tinggi. Untuk menghasilkan Ukiran Topeng



Sarawak tersebut, mereka memerlukan bahan seperti kayu, kulit haiwan, benang, dan
bahan-bahan daripada tubuh haiwan seperti kuku, tanduk, bulu dan sebagainya. Kita
sedia maklum bahawa haiwan-haiwan liar tidak boleh dibunuh atau ditangkap sesuka

hati bagi mengelakkan berlakunya kepupusan.

Bukan setakat itu, masalah lain yang dihadapi pada masa sekarang adalah
perubahan gaya hidup. Jika dahulu masyarakat peribumi di Sarawak tidak menganuti
sebarang agama dan lebih dikenali sebagai Pagan. Mereka mempercayai semangat dan
roh nenek moyang. Namun, pada masa kini, hampir kesemuanya masyarakat peribumi di

Sarawak telah mempunyai agama sebagai pegangan hidup.

Isu dalam kajian ini adalah mengenai kaedah yang digunakan oleh pihak
pemuliharaan untuk merawat kerosakan yang berlaku terhadap koleksi Ukiran Topeng
Sarawak di Muzium Etnologi Sarawak. Selain itu, mengkaji bahan yang digunakan
untuk merawat koleksi Ukiran Topeng Sarawak di Muzium Etnologi Sarawak. Akhir
sekali adalah, menyelidik cara pengendalian suhu, kelembapan dan cahaya yang sesuai
digunakan dalam memastikan koleksi Ukiran Topeng Sarawak agar ia tidak mudah

rosak.



1.3. OBJEKTIF KAJIAN

1. Mengenalpasti kaedah yang digunakan oleh pihak pemuliharaan untuk merawat
kerosakan yang berlaku terhadap koleksi Ukiran Topeng Sarawak di Muzium Etnologi

Sarawak.

2. Mengkaji bahan yang digunakan untuk merawat koleksi Ukiran Topeng Sarawak

di Muzium Etnologi Sarawak.

3. Menyelidik cara pengendalian suhu, kelembapan dan cahaya yang sesuai
digunakan dalam memastikan koleksi Ukiran Topeng Sarawak agar ia tidak mudah

rosak.



1.4. PERSOALAN KAJIAN

1. Apakah kaedah yang digunakan oleh pihak pemuliharaan untuk merawat
kerosakan yang berlaku terhadap koleksi Ukiran Topeng Sarawak di Muzium Etnologi

Sarawak?

2. Apakah bahan yang digunakan untuk merawat koleksi Ukiran Topeng Sarawak

di Muzium Etnologi Sarawak?

3. Apakah cara pengendalian suhu, kelembapan dan cahaya yang sesuai untuk
digunakan sesuai dalam memastikan koleksi Ukiran Topeng Sarawak tersebut agar ia

tidak mudah rosak?

1.5. SKOP KAJIAN

Bagi mencapai hala tuju dalam kajian ini, pengkaji telah menyatakan beberapa
skop kajian yang terlibat dalam kajian ini. Skop kajian ini adalah bertujuan untuk
mencapai matlamat mengenai kajian yang dijalankan. Justeru itu, skop kajian ini adalah

melibatkan:



1.5.1. MUZIUM ETNOLOGI SARAWAK

Muzium Etnologi Sarawak ini adalah merupakan tempat utama yang dipilih
pengkaji sebagai tempat penyelidikan. Pengkaji memilih Muzium Etnologi Sarawak
sebagai tempat penyelidikan kerana di Muzium Etnologi Sarawak ini mempunyai
koleksi yang berkaitan dengan kajian yang dijalankan oleh pengkaji iaitu koleksi Ukiran

Topeng Sarawak.

1.5.2. STAFJABATAN MUZIUM ETNOLOGI SARAWAK

Staf Jabatan Muzium Sarawak yang terlibat adalah Bahagian Pemuliharaan,
Bahagian Etnologi dan Pengurusan Koleksi, Bahagian Pameran dan juga Bahagian
Pentadbiran dan Kewangan Jabatan Muzium Etnologi Sarawak. Pengkaji mensasarkan
informan berkenaan untuk memperoleh sumber maklumat yang sahih kerana mereka
adalah terdiri daripada tenaga mahir dan pakar mengenai tajuk kajian yang pengkaji

jalankan iaitu Ukiran Topeng Sarawak.



1.6. KEPENTINGAN KAJIAN

Kajian ini amatlah penting untuk dijalankan kerana menerusi kajian ini ia akan
memberikan implikasi yang positif dan berguna kepada semua lapisan masyarakat.
Tambahan pula, kajian ini adalah bertujuan agar masyarakat lebih menghargai harta
peninggalan nenek moyang terdahulu kerana ia adalah merupakan bahan budaya yang
berharga dan tidak dapat dicari ganti. Di dalam kepentingan kajian ini, pengkaji telah

mengklasifikasikan beberapa kepentingan kajian.

1.6.1. MASYARAKAT

Kepentingan kajian kepada masyakat adalah dapat memberikan manfaat dan
ilmu pengetahuan yang amat berguna kepada setiap lapisan masyarakat di Malaysia
khususnya masyarakat di Sarawak sendiri. Hal ini kerana, dengan adanya kajian ini
dijalankan, masyarakat di Sarawak terutamanya akan dapat mengenali tentang asal-usul

dan identiti sesuatu masyarakat tersebut.



1.6.2. PENGKAJI AKAN DATANG

Selain itu, kajian ini juga penting untuk dijalankan kerana ia dapat membantu
pengkaji yang akan datang membuat rujukan. Hal ini amatlah membantu memudahkan
pengkaji tersebut mendapat maklumat yang sahih. Malah, kajian ini penting kepada
negara kerana pengkaji membuat kajian mengenai harta warisan yang terdapat di dalam
negara khususnya Malaysia. Dengan adanya kajian ini dijalankan, maka bahan budaya
akan dapat dikekalkan disebabkan pengkaji telah mengkaji cara-cara pemuliharaaan

koleksi Ukiran Topeng Sarawak.



1.7. RUMUSAN

Di dalam Bab ini, pengkaji telah menyatakan permasalahan yang telah berlaku
dalam kajian pengkaji. Sehubungan itu, pengkaji telah membuat membuat beberapa
persoalan yang perlu dikenal pasti untuk mencapai objektif kajian penyelidik. Malah,
pengkaji turut menyatakan apakah kepentingan kajian ini untuk dijalankan. Berdasarkan
kepentingan kajian ini, dapatlah dinyatakan bahawa kajian ini amatlah berguna untuk

masa yang akan datang.

BAB DUA

SOROTAN KESUSASTERAAN

2.0 PENGENALAN

Sorotan Kesusasteraan adalah merupakan bahagian yang menyatakan teori dan
pendapat daripada penulis yang lepas. Pengkaji memperoleh maklumat untuk sorotan
kesusasteraan ini melalui jurnal, buku, dan laman web. Pengkaji ada menyatakan
definisi dan maklumat yang berkaitan dengan tajuk yang dikaji oleh penyelidik dalam
sorotan kesusasteraan bagi mengukuhkan kajian pengkaji. Segala maklumat yang
diperolehi daripada sumber-sumber seperti buku, jurnal dan laman web amatlah

membantu penyelidik untuk lebih memperincikan kajian agar lebih jelas.

